
					此页尚未校对




　〈命裸之俾皁𨽾有膂力者四人輿　胥擲空中顚死之皁姑少投去鍾大怒曰吾爲百姓殺賊狗鼠輩爲吾樹〉

　〈虐威耶高投之立死不死死苦徇曹皁懼如命立殺六人命一人鈞其髮指出肆諸市復出屬官貪暴者五人〉

　〈庸懦者十餘人由是吏民震悚革心奉命惟謹蘇人稱之曰況靑天〉

時與況鍾同陞者工部郎中莫愚陞常州府知府户部郎

中徐鑑陞瓊州府知府刑部員外郎陸本深陞吉安府知

府監察御史何文淵陞溫州府知府後皆爲名臣

　〈陳建曰　祖宗時用人不拘一途未嘗大分流品亦未嘗限資格與夫年勞之拘用惟其賢惟其能而已矣故〉

　〈當時號稱得人盖古今天下未嘗有無才之世顧君相所以招悚鴽馭之者何如耳如是年所用諸臣皆奇才〉

　〈異能極一時之選　聖君知之賢相舉之璽書超拔而久任之至十餘年不易甚久者至二十餘年終其身而〉

　〈後已焉是以諸臣皆爭自濯磨奮勵以求無負于君臣之知匡國寧民之功照耀𥳑冊　祖宗致治之盛有由〉

　〈然矣大抵超遷久任與不拘流品之法三者不可闔一不超遷則不能鼓舞豪傑不久任則雖才無以成功拘〉

　〈流品則使人自畫而絕其向上之心息其有爲之志三弊之積庸流之幸而木俊之所甚不便國家生民之九〉

　〈甚不便也　祖宗朝三善咸備而近日則三弊胥集焉是故今時人才豈無同于柴況數公之匹而三弊以限〉

　〈之拘之怠之絕之雖有才而無由以自表見于世與無才同矣乃號于天下曰後世人才不如古嗚呼其眞無〉

　〈才耶其不善用才耶謀國者試思之〉

　〈王瓊曰取士貴精而不貴多及旣用之後賢者久任不賢速去久之使百司庶府盡皆得人民生有不安天下〉

　〈有不治者未之信也又甲科未必能網羅眞才如黃福以歲貢楊士奇以儒士胡蔽以東人是以進士未必皆〉

　〈優于舉人舉人未必皆優于貢士進士舉人貢士之外未必無奇木異能之士惟試之以事而後可見貴乎能〉

〈察識而超拔之斯能盡一世人才之用而科日之選並行不悖矣〉

安南黎利篡陳暠而自立利遣使來貢謝罪請封朝臣或

--

請興師討之　上不許遣使封利爲安南國王自後朝貢

不絕

　〈按黎利初乞立暠爲陳氏後特假設之辭耳其實利一向專國故張英公謂此出黎科之謾至此其情益明值〉

　〈中國厭兵遂一切包荒不較〉

十月丙子車駕廵邊駐蹕玉河諭成國公朱勇等曰今農

收雖畢而禾稼在塲民閒公私之費皆出于此扈從官軍

不許入民家有所求索違者處以重刑其申令各營悉知

之壬午駐蹕雷家站召學士楊士奇楊榮金幼孜楊溥問

曰唐太宗過此非征遼時乎衆對曰然　上曰太宗特其

英武而勤遠畧此行所喪不少帝王之鑒戒也又問北山

崩于順帝時人率謂元亡之徵卿等以爲何如衆對曰順

帝自是亡國之主雖山不崩國亦亡　曰此言正合朕意

昔聖帝明王之世未嘗無災異大抵國之存亡繫其君德

之仁與不仁而已戊子囘鑾壬辰車駕至京師庚辰先夕

大雪蓋久未雪至是大雪盈尺　上喜而成詩以示羣臣

復賜賞雪宴　上閱視擇其有警戒之意者別錄之而爲

之序

十二月二十夜含譽星見十九斿大如彈丸色黃白光耀

有彗羣臣表賀○浙江廵撫侍郎成均築捍海隄○是年

曹縣知縣范希正復其官

